
REZIME CHANJMAN YO 

 
 

Règleman sa a amande Règleman Chanselye Chancellor Regulation B-801(CR B-801) ki gen dat 21 avril 
2010.  
 
Chanjman: 
 
 Li klarifye ke ekip lidèchip lekòl school leadership teams(SLT) ki nan lekòl ki sou jiridiksyon 

Chanselye a gen kapasite pou soumèt kòmantè alekri konsènan si bidjè nan yon lekòl konfòm ak 
plan edikasyon global comprehensive educational plan(CEP) la (seksyon II.A ak seksyon II.B). 

 Adapte langaj regleman an pou l reflete pi byen CR A-655 ak lwa ki enpòtan an (seksyon II.A ak 
seksyon II.B). 

REZIME 

 
Regleman sa a amande regleman B-801 ki gen dat 21 avril 
2010.  Li tabli prensip ak regleman ki kontwole repatisyon revni 
pami lekòl ak distri yo, ak pwosesis yo itilize pou kreye, 
apwouve, adopte ak sipèvize bidjè nan lekòl dapre seksyon 
2590-r lwa sou edikasyon eta State Education Law.  Regleman 
an tabli yon pwosesis sou endepandans lokal pou fè bidjè lè yo 
fikse prensip ki kouran ak atant kòm sipò pou yon sistèm ki 
konsantre sou amelyorasyon rezilta elèv.   

 
I. PWOSEDI POU REPATISYON 

A. Fòmil pou repatisyon 

1.  Chak ane, Chanselye a ap devlope fòmil objektif pou yo itilize nan 
repatisyon revni yo prevwa pami distri ak lekòl ki nan distri sa yo. 

2.  Fòmil repatisyon yo gen ladan yo bezwen edikatif ki gen rapò ak distri 
yo ak lekòl yo, lè sa posib, jan Chanselye a deside l la.  Y ap 
detèmine bezwen edikatif sa yo dapre mezi ak done konkrè ki 
objektif, tankou efektif, nivo revni, sitiyasyon elèv k ap aprann lang 
anglè  English language learner(ELL) ak bezwen espesyal.  

3.  Depi yo fin ranpli fòmil repatisyon yo pwopoze yo, Chaselye a oswa 
reprezantan l ap voye fòmil repatisyon yo pwopoze a ba konsèy 
edikasyon kominotè community education councils (“CEC”) ak ba 
sipèentandan kominotè yo pou yo fè evalyasyon ak kòmantè.  
Chanselye a ap enfòme tou CEC yo ak sipèentandan kominotè yo si 
fòmil repatisyon yo pwopoze a diferan ak kòman li diferan ak fòmilè 
repatisyon ki anvigè pou ane aktyèl la.  Apre Chanselye a fin evalye 
kòmantè ak rekòmandasyon CEC yo ak sipèentandan kominotè yo, si 
yo fè kòmantè, li ka fè chanjman sa yo nan fòmil repatisyon yo 
kòmsadwa. 

4.  Chanselye a/reprezantan l ap soumèt tou fòmil repatisyon yo 
pwopoze yo ba Komite sou regleman nan edikasyon Panel for 
Educational Policy (“PEP”) pou l apwouve, dapre kondisyon ki nan 
seksyon 2590-g lwa sou edikasyon an. 

B. Repatisyon lajan ba pwogram ak lekòl Depatman an 

1. Apre piblikasyon Bidjè egzekitif Majistra Mayor’s Executive Budget a, 
Chanselye a oswa reprezantan l ap voye memorandòm preliminè sou 
repatisyon an ba direktè chak lekòl nan vil la.  Memorandòm sa yo ap 
gen ladan yo lajan gouvènman federal, eta ak vil la yo te bay avan 
kòm sipò pou lekòl ak pwogram, dapre Mayor’s Executive Budget la 
ak fòmil repatisyon yo dekri nan seksyon I.A. ki pi wo a. 

2.  Chanselye a /reprezantan l ap fè tou repatisyon preliminè revni pou 
yo itilize pou sipòte PEP la ak CEC yo ansanm ak biwo ak aktivite 
Depatman Edikasyon Department of Education (DOE) (the 
“Department”), tankou depans pou administrasyon ak depans pou 
fonksyònman.  

3.  Chanselye a/reprezantan l ap evalye omwen yon fwa pandan ane 
lekòl la repatisyon lajan lekòl yo pou asire lajan an montre done 
aktyèl sou efektif epi l ap ajiste repatisyon lajan an lè sa nesesè ak lè 
li posib. 

4.  Y ap distribiye tout ogmantasyon oswa tout rediksyon nan kantite 
lajan total depatman an apwouve pou yo itilize apre piblikasyon 
Mayor’s Executive Budget la sou yon baz  pro rata dapre fòmil 
repatisyon yo sofsi konsèy vil la deside yon lòt bagay.  Lè sa nesesè, 
Chanselye a/reprezantan l ap pibliye yon memorandòm revize sou 
repatisyon k ap gen ladan nouvo kantite lajan yo bay kòm sipò pou 
lekòl ak pwogram ki konsène yo. 

II. PWOSESIS POU KREYASYON BIDJÈ LEKÒL  

A. Kreyasyon bidjè lekòl yo 

1.  Lè Chanselye a oswa reprezantan l pibliye memorandòm preliminè 
sou repatisyon an, l ap voye tou ba tout direktè yo memorandòm ki 
fikse regleman pou pwogramasyon lajan yo distribiye yo.  
Memorandòm sa yo ap gen ladan tou objektif ak bi Chanselye a ak 
yon apèsi sou finans pou pwochen ane fiskal la.   

2.  Chak lekòl DOE ap kreye yon bidjè lekòl yo pwopoze dapre 
memorandòm sa yo ak dapre CEP a.   

3.  Chak direktè lekòl ap responsab pou kreye bidjè lekòl yo pwopoze 
pou lekòl pa yo.  Bidjè lekòl yo pwopoze sa yo dwe konsistan ak nivo 
lajan ke yo fikse nan memorandòm preliminè sou repatisyon an, nan 
CEP chak lekòl nan nenpòt lòt regleman Chanselye a pibliye ak nan 
regleman gouvènman federal ak gouvènman eta a. 

4.  Direktè a ap kontakte SLT lekòl li a lè l ap kreye bidjè lekòl li pwopoze 
a.  Direktè a mande tou opinyon kominote lekòl la sou bidjè lekòl li 
pwopoze a.   

5.  Lè yo gen bon rezon pou mande sa, Chanslye/reprezantan l ap bay 
trening ak sipò teknik pou manm SLT yo oswa pou manm kominote 
lekòl la pou l ka ankouraje patisipasyon yo nan pwosesis kreyasyon 
bidjè lekòl la.   

6.  Direktè lekòl ki sou jiridiksyon yon sipèentandan kominotè ap bay yon 
rezon alekri nan yon fòm ak yon fason sipèentandan kominotè a 
endike ki montre bidjè lekòl la konfòm ak CEP lekòl la. 

7.  Direktè lekòl ki sou jiridiksyon Chanselye a ap bay yon rezon alekri 
nan yon fòm ak yon fason Chanselye a/ reprezantan l endike ki 
montre bidjè lekòl la konfòm ak CEP lekòl la. 

8. Pou lekòl sa yo ki sou jiridiksyon yon sipèentandan kominotè, direktè 
yo ap soumèt bidjè lekòl yo pwopoze a ak prèv alekri ba 
sipèentandan kominotè k ap kontwole lekòl la.  

9.  Pou lekòl sa yo ki sou jiridksyon Chanselye a, direktè yo ap soumèt 
bidjè lekòl yo pwopoze a ak prèv alekri a ba Chanselye a oswa ba 
reprezantan l. Manm SLT a apa direktè a ap gen opòtinite pou 
soumèt ba sipèentandan kominotè a oswa pou lekòl ki sou jiridiksyon 
Chanselye a  oswa reprezantan l yon repons alekri sou rezon alekri 
direktè a si yo rive jwenn yon antant ki di yo dakò ak rezon alekri 
direktè a ke bidjè lekòl la konfòm ak CEP a. Dapre CR A-655, repons 
SLT  a dwe gen ladan konsantman tout manm apa direktè a epi yo 
dwe soumèt li ba sipèentandan kominotè a oswa pou lekòl ki sou 
jiridiksyon Chanselye a, yo dwe soumèt li ba Chanselye a oswa 
reprezantan l nan entèval dis jou lekòl. 

B. Evalyasyon, konpilasyon ak adopsyon bidjè lekòl 

1. Sipèentandan kominotè pou chak distri ap kreye yon bidjè yo 
pwopoze pou depans administratif ak fonksyònman biwo pa yo, pou 
distri ak CEC distri a , lè se ka a.  Bidjè yo pwopoze a ap konsistan ak 
memorandòm sou repatisyon preliminè a epi ak tout lòt regleman 
Chanselye a pibliye.   

2. Pou chak lekòl ki nan jiridiksyon pa l, sipèentandan kominotè a ap 
evalye bidjè lekòl yo pwopoze a, rezon alekri direktè a ki montre bidjè 
yo pwopoze a konfòm ak CEP lekòl la, ak kòmantè SLT a sou rezon 
alekri direktè a, si genyen.  

3. Pou chak lekòl ki nan jiridiksyon Chanselye a, Chanselye a oswa 
reprezantan l ap evalye bidjè lekòl yo pwopoze a, rezon alekri direktè 
a ki montre bidjè yo pwopoze a konfòm ak CEP lekòl la, ak kòmantè 
SLT a sou rezon alekri direktè a, si genyen.   

4. Apre evalyasyon yo, sipèentandan kominotè a oswa reprezantan 
Chanselye a:  

a. apwouve bidjè lekòl yo pwopoze a, epi kòm reprezantan 
Chanselye a, l ap sètifye bidjè lekòl yo pwopoze a konfòm ak 
CEP lekòl la; oswa  

b.  nan espas dis jou lekòl, apre yo resevwa repons alekri SLT a 
sou rezon alekri direktè a, y ap bay SLT a ak direktè a yon 
repons alekri k ap gen ladan yon desizyon konsènan dezakò a  
pou di si bidjè lekòl la konfòm ak CEP a.  Apre li fin resevwa 
desizyon an, SLT a ak direktè a dwe imedyatman revize bidjè 
lekòl la ak CEP a dapre repons sipèentandan an epi   voye l 
tounen ba sipèentandan kominotè a oswa reprezantan 
Chanselye a pou fè lòt chanjman(si nesesè), apwouve l ak 
sètifye l.  

 

5. Y ap afiche bidjè final lekòl la sou sit wèb DOE a oswa sou Sit wèb 
ofisyèl lekòl la epi y ap bay chak manm SLT yo yon kopi si yo mande 
sa.  

6.  Apre yo fin apwouve ak sètifye bidjè lekòl yo pwopoze yo pou tout 
lekòl ki sou jiridiksyon sipèentandan kominotè a, l ap konpile bidjè 
lekòl yo ak bidjè yo pwopoze pou depans administratif ak 
fonksyònman distri a, CEC a ak/oswa biwo l.  Sipèentandan kominotè 
a ap soumèt bidjè ki konpile yo ba Chanselye a.  

7.  Chanseleye a/reprezantan l ap evalye bidjè konpile sa yo epi si sa 
nesesè li ka chanje nenpòt bidjè konpile oswa nenpòt bidjè lekòl  apre 
li fin kontakte sipèentandan kominotè ki konsène. 

8.  Chanselye a oswa reprezantan l ap kreye yon bidjè yo pwopoze pou 
depans administratif ak fonksyònman PEP la, Chanselye a, ak 
Depatman an epi fè li fè yon sèl ak bidjè global distri sipèentandan 
kominotè yo soumèt, pou nenpòt chanjman Chanselye a fè.  

9.  Chanselye a ap soumèt bidjè global sa a ba PEP la pou l apwouve, 
dapre kondisyon ki nan seksyon 2590-g lwa sou edikasyon.   

10. nenpòt lè apre yo fin adopte bidjè global la: 

a.  yon lekòl ka amande pwogramasyon bidjè l pou l aplike 
pwogram edikatif ki konsistan ak CEP lekòl  la epi ki respekte 

regleman pwogram ak sous kote lajan yo soti, toutotan 
amandman yo pa lakoz lekòl la depanse plis lajan pase sa ki 
apwouve a nan bidje l. 

b.  yon sipèentandan kominotè ka amande pwogramasyon bidjè 
yon distri pou fè l konsistan ak bezwen depans administratif ak 
depans fonksyònman distri a, CEC a, ak biwo l, toutotan 
amandman yo pa lakoz distri a oswa CEC a pa depanse plis 
pase lajan yo apwouve nan bidjè l; epi 

c.  Chanselye a oswa reprezantan l ka amande pwogramasyon 
bidjè yo pou depans administratif ak depans pou fonksyònman 
PEP la ak Chanselye a, toutotan amandman yo pa lakoz 
depatman an depanse plis lajan pase sa yo apwouve nan bidjè 
l. 

C. Revizyon Plan Kapital Capital Plan 

1.  Apre Otorite pou konstriksyon lekòl School Construction Authority 
(“SCA”) fin pibliye amandman kopi plan kapital anyèl la (the “Draft 
Amendment”), Sipèentandan an ak direktè chak lekòl ap gen opòtinite 
pou soumèt kòmantè alekri sou Draft Amendment an.   

2. Si direktè yo gen kòmantè, y ap soumèt yo ba sipèentandan k ap 
sipèvize lekòl sa a.  Chak sipèentandan ap mete kòmantè l, si genyen 
,ansanm ak kòmantè direktè yo.  Sipèentandan an oswa reprezantan 
an ap soumèt kòmantè ki gwoupe yo ba CEC apwopriye a avan CEC 
a soumèt kòmantè l ba SCA a, jan yo di l nan seksyon 2590-p lwa 
sou edikasyon an. 

 

III. RAPÒ SOU BIDJÈ AK DEPANS 

A. Rapò sou sitiyasyon finansye sistèm lan 

1. Chanselye a oswa reprezantan l ap prepare ak pibliye rapò regilye 
sou kondisyon finansye distri lekòl vil la.  Se inite ki gen dwa pou sa ki 
pou fè rapò sou bidjè ak depans yo.  Chanselye a/reprezantan l ap 
pibliye rapò sa yo omwen kat fwa chak ane, paegzanp yon rapò nan 
fen ane. 

2. rapò sa yo ap gen landan yo: 

a.  yon rezime detaye sou bidjè revni aktyèl yo adopte a, ak tout 
chanjman ak revni ki soti tot kote; 

b.  yon rezime detaye sou depans tout ane a inite ki konsène a fè; 
ak 

c. yon revizyon, dapre enfòmasyon sou pewòl ki pi rezan an, sou 
pèsonèl administratif ak pèsonèl fonksyònman tout sistèm lan, 
tankou kantite pòs pedagojik ak lòt pòs yo konble ak kantite 
total anplawye k ap travay. 

3. Rapò fen ane a ap gen tou: 

a.  yon analiz sou kantite lajan gouvènman vil la, eta a ak 
gouvènman federal ansanm ak tout lòt sous kote lajan soti; ak  

b.  yon konparezon nivo lajan sa a ak total depans ane avan an. 

4. Rapò yo dekri nan sou-seksyon (1) rive (3) ap disponib pou piblik la 
ak manm kominite edikasyon an. 

B. Rapò distri ak lekòl yo 

1.  Chanselye a/reprezantan l ap prepare tou rapò sou depans anyèl k 
ap di andetay lajan sistèm lekòl la ak chak distri ak lekòl ki nan sistèm 
lan depanse. 

2.  Rapò sa yo ap fè yon analiz sou distribisyon depans yo, tankou: 

a.  dapre objetif ak wòl tankou kantite lajan pou ansèyman nan 
salklas, manyèl, materyèl didaktik ak administrasyon; 

b.  dapre pozisyon, nan nivo lekòl la, distri a ak nan nivo tout 
sistèm lan; 

c.  dapre tip sèvis elèv ap resevwa; ak 

d.  dapre sous kote lajan soti, tankou lajan vil la, èd eta ap jere ak 
don federal oswa don prive. 

3.  Rapò yo dekri nan sou-seksyon (1) ak (2) a ap disponib pou piblik la 
ak manm kominite edikasyon an. 

 

IV. RANSÈYMAN 

Si gen kesyon konsènan règleman sa a, voye yo  ba:  

 
 

Telefòn: 

212-374-6104 

Division of Financial Planning & Management 
N.Y.C. Department of Education 

               52 Chambers Street  
New York, NY 10007 

 
Faks : 

212-374-5585 


